
				एतत् पृष्ठम् अपरिष्कृतम् अस्ति
तात्पर्यदीपिकायुक्तः
'तदेव सवमेवैतत् व्यक्ताव्यक्तस्वरूपवत् ।
तथा पुरुषरूपेण कालरूपेण च स्थितम् । "
'“स सर्वभूतप्रकृति विकारान् गुणादिदोषांश्च मुने! व्यतीतः।
एवम्, देशापरिच्छेदमुखेन देवताविशेषनिर्णयश्च कृतः । तथा श्रुतिश्च
आनन्त्यं वदति, देवताविशेषनिर्णयं च आह ' 'सत्यं ज्ञानमनन्तं ब्रह्मा ” इति ।
अनन्तशब्दस्य अवयवशतया 'त्रिविधापरिच्छेदस्सिद्धः, रूढ्या देवताविशेषनिर्णयः ।
तर्हि पुलिङ्गत्वं स्यादिति चेत् ; पुलिङ्ग एव अनन्तशब्दः द्वितीयाविभक्तयन्तः,


	यो वेद निहितं गुहायाम्' इति 'वद ' इति पदनान्वयात् । एव श्रुत्यनु

सारादत्र वासुदवस्य परब्रह्मत्वमुक्तम् ।
अथ वस्त्वनवच्छेदमाह 'तदेव इति । “ व्यक्ताव्यक्तस्वरूपवत्' इत्यत्र
स्वरूपशब्दः वस्त्वनतिरिक्तार्थवाच । व्यक्ताव्यक्तस्वरूपवत् .. पुरुषरूपेण
कालरूपेण च स्थितं सर्वमेवैतत् जगत् तत् ब्रप्रैव इत्यर्थः । अनेन बस्त्व
परिच्छेद उक्तः । सर्वसामानाधिकरण्यार्हत्वं 'हेि वस्वपरिच्छेदः : एवम् उपक्रम
गतवचनजातमुक्तम् ।।
उपसंहारगतवचनान्याह' स सर्व इति । सर्वभूतानां प्रकृति: प्रधानम् ;
विकाराः—महदादयः; गुणाः-सत्वरजस्तमांसि । आदिशब्दन तत्प्रयुक्तरागद्वेष
१. सदेव-पा.
२ नान्यं वदति-पा,
३. वदन्ती-पा.
४. त्रिविधः परिच्छेदः-पा.
५. * स्यादिति चेत' – एतन्न दृश्यते
कवितू-पा
६. वेदनान्वयात्-पा०
७. सदेवेति-पा.
८. चः कचिन्न ।
कांच तन्न
१०. हिः न दृश्यते कचित् ।


	१. वचनजातमा, वचनान्याह-पा.

२५५
1. नि. पु . ६-५८३.

